
1. Introducién

As linguas, como xa sabes, estan constituidas por signos lingiisticos. Estes, ao se
combinaren, constitien secuencias maiores cofiecidas como unidades linguisticas. A
dupla dimensién do signo linglistico (a dobre articulacidon da linguaxe) permite distinguir
un conxunto de unidades que s6 posuen significante (por exemplo, 0s sons, ou tamén as
letras que os representan), algo que se define como segunda articulacién. Pertencen a
esta dimensién das linguas aquelas unidades que tan s6 serven como significantes e
carecen de significado. As unidades desta segunda articulacién da linguaxe son o
fonema, a silaba e o grupo fénico, que foron estudadas no curso pasado e obxecto de
repaso en unidades anteriores.

Por outro lado, existen un conxunto de unidades dotadas de significado e
significante (son propiamente signos linguisticos), que se sitan no que se cofiece como a
primeira articulacién: morfema, palabra, frase, clausula e oracién, plano que atenderemos
na presente unidade.

-- As palabras son o signo minimo libre; podemos considerala a unidade
linglistica fundamental: casa, coche, can, meu, etc. As palabras estan formadas
pola combinacion de morfemas, que son as unidades menores que posuen
significado e significante. Por exemplo: nen-o, nen-a, des-compofi-er, etc.

-- A secuencia de palabras que presenta un valor unitario (de conxunto) é a frase:
casa grande, o meu coche, encol da mesa, dia de verano, etc.

-- A secuencia de palabras que presenta un valor unitario (de conxunto) pero que,
ademais, posue un verbo (PRED), é a clausula: os pais viven en Monforte, Xoan
mercou un coche, deixaron os libros encol da mesa, etc.

-- Finalmente, a secuencia con valor unitario que no seu interior presenta unhas
funciéns que poden ser desenvolvidas por clausulas é a oracion: nesa fonda
durmimos, comemos e mais bebemos moi ben; o peor foi que iso mesmo mo dixo
a sla sogra; 0s actos en que non intervefien os xuices anulanse; ao que chegue
Pepe, saimos.

Estudar a gramatica dunha lingua significa analizar e clasificar os elementos desa
lingua de acordo cos criterios antes sinalados, e describir e organizar o seu mecanismo
de funcionamento xeral.

A parte da gramatica que se encarga do estudo dos sons dunha lingua é a
fonética e a fonoloxia, como sabes; aquela que estuda a forma das palabras é a
morfoloxia (como se constrien, de onde proceden, etc.), disciplina que nos permite
cofiecer que a palabra doutora €, por exemplo, un nome (ou substantivo) comun, feminino
e singular.

A sintaxe, que estuda a relacién das palabras dentro da oracion e as funciéns que
desempeiian, dinos, por exemplo, que a oracion A vendima foi no outono ten diversos
constituintes como o suxeito (a vendima), o predicado (foi) e outros complementos (no
outono). Outras partes da gramatica encarganse do estudo do significado das palabras

(seméntica), e mesmo as circunstancias da comunicacion, dos usos reais que poden ter
as palabras nun contexto determinado, as intenciéns con que se producen (pragmatica).

Ao longo desta unidade e da seguinte, pois, iniciamos o estudo da sintaxe da
lingua galega. Estudaremos e clasificaremos os diferentes tipos de unidades sint4cticas, e
analizaremos as relacions que establecen entre si as palabras para construiren unidades
superiores (frases, oracions, enunciados...), asi como as funciéns que desenvolven.

Debes saber que...:

A morfoloxia e a sintaxe son duas disciplinas de estudo gramatical moi relacionadas. Comparten
un mesmo obxecto de estudo, a palabra, pero abdérdano desde duas consideracions distintas: asi,
a morfoloxia estuda a palabra en si mesma (a forma, as clases de palabras, o paradigma, etc.),
mentres que a sintaxe estuda a palabra tendo en conta o sintagma (a relacion que establecen as
palabras entre si). Dada esta proximidade, é frecuente abordar o estudo da palabra combinando as
duas perspectivas, algo que se cofiece como morfosintaxe.

2. Unidades e funciéns sintacticas. Definicién e tipos

Na analise sintactica a unidade esencial e minima é a palabra. Sobre ela
férmanse as restantes unidades de estudo sintactico (frase, clausula e oracion), que
veremos a continuacion.

As unidades sinticticas mantefien entre si relacions cos elementos
inmediatamente superiores en gque se integran; esta relacion recibe o nome de funcién.
Asi, por exemplo, as palabras relacionanse para constituiren as frases a través das
funcions de determinante, termo, nucleo, modificador, relator e termo; as frases mantefien
funciéns que permiten construir clausulas, e estas oracions (suxeito, complemento directo
e indirecto, complemento circunstancial, etc.).

Compre sinalar que non todas as clases de palabras van ser capaces de
desempefiar as mesmas funciéns dentro dunha estrutura. Asi, por exemplo, os nucleos
das frases adxectivas van estar sempre constituidos por adxectivos, sen que caiban outro
tipo de clases de palabras. Incluso unha clase de palabras como o verbo é capaz de
desempefiar a funcién de nucleo sintactico (predicado) e pode, sen a axuda doutras
palabras, constituir unha propia clausula por si mesma; un determinante, por pofier un
caso distinto, nunca poderia funcionar como nucleo rexente porque depende doutras
palabras e non é imprescindible no discurso.

Neste apartado veremos a unidade frase tendo en conta os tipos e funcions que se
desenvolven nela. Veremos tamén as funcions que se desenvolven na unidade clausula.
Deixaremos para a unidade seguinte o estudo dos tipos de clausulas, asi como o estudo
da unidade oracién (tipos e funcions).

2.1. A frase

A frase é a unidade sintactica da primeira articulacién inmediatamente superior a
palabra, que pode estar constituida por unha Unica palabra (rapaces) ou por varias (0s
rapaces pequenos), organizadas estas ao redor dun nlcleo rexente non verbal.

As frases estan compostas sempre por un nucleo (NUC), non verbal, que pode
aparecer acompafiado por outros elementos, incluidos no modificador (MOD). Segundo o
ndcleo sexa un substantivo, un adxectivo ou un adverbio, podemos falar de frases
substantivas, adxectivas e adverbiais.

Frase substantiva: formada por NUC (substantivo) e MOD (que pode ser un
adxectivo, unha frase adxectiva ou unha frase preposicional).

Exemplo: vehiculo eléctrico

frase substantiva

NUC MOD
adx.
vehiculo eléctrico

Frase adxectiva: formada por NUC (adxectivo) e MOD (que pode ser un adverbio
ou unha frase adverbial).

Exemplo: grande abondo

frase adxectiva

NUC MOD
adv.
grande abondo

Frase adverbial: formada por NUC (adverbio) e MOD (que pode ser outro
adverbio)

Exemplo: moi raramente

frase adverbial

MOD NUC
adv.
moi raramente

Ademais, existen outros dous tipos de frases que se recofiecen polo elemento que
inicia a propia frase: se a inicia un determinante, falamos de frases nominais; se a inicia
unha preposicién, falamos de frases preposicionais. Nestes casos, os compofientes de
cada frase tefien cadansia denominacién. Observa:

Frase preposicional: estd formada por unha preposicion ou locucion
preposicional, que constitie o elemento director (DIR) ou relator, e o ndcleo, constituido
por un termo (TERM), que pode ser un substantivo, unha frase substantiva ou unha frase
nominal.

Exemplo: de matematicas

frase preposicional

DIR TERM
subst.
de matematicas

Repara en que...:

Nas frases substantivas, antes vistas, o0 modificador (MOD) pode estar composto por un adxectivo
ou tamén por unha frase preposicional. Fixate no exemplo:

A nena de pelo louro (frase preposicional) <> A nena loura (adxectivo)

Frase nominal: esta formada por un determinante (DET) e o nlcleo constitieo o
nominal (NOM), que pode ser un pronome, un substantivo ou unha frase substantiva.

Exemplo: os exercicios

frase nominal

DET NOM
subst.
0s exercicios

Debes saber que...:
Determinantes e pronomes

As palabras, dependendo da relacion que mantefian co substantivo, poden desenvolver duas
funciéns diferentes: como determinantes ou como pronomes.

A funcion que realizan os determinantes cofiécese como determinacién, fenémeno polo cal a
través dunha serie de elementos existentes nas linguas se identifica un referente concreto do
substantivo dentro do conxunto de todos aqueles obxectos a que un substantivo pode facer
referencia (referentes). Exemplo: home > este home.

Os elementos que permiten determinar un substantivo son o adxectivo, o artigo, 0 demostrativo, o
posesivo e os cuantificadores. Segundo o elemento utilizado, podemos recofecer diferentes tipos
de determinacion:

Actualizacion: o artigo utilizase para concretar ou sinalar un obxecto cofiecido de entre os da sua
clase: nena = unha nena, sabedoria =2 a sabedoria.

Deixe: é a propiedade que posuen alglins elementos (neste caso, demostrativos e posesivos) para
sinalar espacial e temporalmente no discurso desde a posiciéon dos interlocutores: esta nena, a
mifia casa, aquela vez.

Cuantificacion: especifica a cantidade de elementos aos que nos estamos a referir mediante o uso
de numerais e indefinidos: catro casas, moita sabedoria.

Cualificacion: os adxectivos ou elementos con valor adxectivo especifican algunha propiedade do
elemento referido: a casa grande (adx.), a casa que aluguei (relat.).

Teran funcién determinativa, pois, aquelas palabras que acompafian o substantivo para modificar a
extension da palabra, para cuantificala, para actualizala, para cualificala, etc.

A funcién que realiza nos pronomes cofiécese como pronominalizacion, de acordo coa cal as
palabras moitas veces poden facer as veces do propio substantivo, poden substituilo. Neste caso,
dise que posuen funcién substantiva ou pronominal, que actian como pronomes porque substitlien
0s substantivos no discurso. Repara nos seguintes exemplos:

Funcion Esta casa foi construida en 1960

determinativa

O demostrativo poste unha funcién de determinante porque
acompafia o substantivo; neste caso, determinao sinalandoo no
discurso (funcion deictica).

Funcién pronominal Mercaron unha casa. Esta foi construida en 1960

Como ves, agora o demostrativo posle unha funcion de
pronome porque substitie o substantivo casa no discurso. Esta
permite sobreentender que nos referimos a ‘A casa’.

. L As casas, as de cor branca, son as mais
Artigos A casa esta a venda
grandes.
Demostrativos | Esta casa é grande Eu quero esta
Posesivos A mifia casa é grande Esta é a mifia
Numerais O primeiro cadro que ves é un Picasso O primeiro é un Picasso
Indefinidos Algunha persoa chamara Alguén chamou onte pola tarde
Identificadores | Ambos os dous rapaces aprobaron Chamaron os rapaces. Ambos aprobaron
Persoais N6s marcharemos cedo
Relativos S6 a forma cuxo/a/os/as HEREE IS !“e_rq”e'
(valor especial: cuxo/al/os/as)
Interrogativos Que agasallo queres? Quen chama?
Exclamativos Que cousa mais rara! Que me dis!

Ainda que tradicionalmente se considera que o artigo actia unicamente como determinante, no
exemplo que ofrecemos podemos comprobar que, ocasionalmente, tamén pode substituir o
substantivo e, polo tanto, actuar como pronome.

Os pronomes persoais sempre teran funciéon pronominal, pois substitiien as persoas gramaticais no
discurso; tamén os relativos, agas a forma cuxo/a/os/as que actla, & vez, de pronome e de
adxectivo.

As estruturas basicas que acabamos de presentar denominanse frases simples.
Podense combinar no discurso e dan lugar a elementos de maior complexidade,
denominados frases compostas.

Son frases compostas aquelas que contefien no seu interior outra unidade do seu
mesmo tipo, é dicir, outras frases. Combinemos a frase nominal antes mencionada os
exercicios coa frase preposicional tamén comentada de matematicas. Teremos como
resultado a estrutura de frase composta: os exercicios de matematicas. Vexamos a sla
andlise:

DET NOM
f. subst.
NUC MOD
f. prep.
DIR TERM
art. subst. prep. subst.
0s exercicios de matematicas

Explicacién da analise:

Neste caso, en primeira instancia estamos ante unha frase nominal porque o conxunto da frase
comeza polo determinante os. Unha vez detectada a estrutura do corpo da frase nominal (con DET
e NOM), podemos recofiecer como NOM: exercicios de matematicas, polo que esta vez estamos
ante unha frase substantiva cuxo nucleo exercicios aparece modificado por de matematicas, frase
preposicional composta polo DIR de e o TERM matematicas.

Repara en que...:

Os elementos denominados nucleo (NUC), modificador (MOD), determinante (DET), nominal
(NOM), director (DIR) e termo (TERM) son funcidns sintacticas. Fixate que as funcions sintacticas
se sinalan en mailsculas na andlise sintéctica.

Ao lado das funciéns sintacticas, existen as unidades sintacticas. Son unidades sintacticas a frase,
a clausula e a oracién. Repara en que se escriben en mindscula na analise sintactica.

Tamén se escriben en mindscula as clases de palabras, e adoitan sinalarse abreviadamente
(subst., vbo., adx., adv., etc.).

As funcions sintacticas de nucleo (NUC) e modificador (MOD) nas frases substantivas, adxectivas
e adverbiais poden alterar a sta orde, de modo que podemos atopar casos en que apareza en
primeiro lugar o modificador, antes ca o nucleo. Por exemplo, obsérvese o caso da frase adverbial
antes sinalada (moi raramente).

Na analise sintactica que imos seguir adéitanse sinalar en primeiro lugar a unidade que analizamos
(frase, clausula, oracion); a continuacion, indicanse as funciéns sintacticas que operan nesa
estrutura, seguidas das clases de palabras que intervefien.

Cl
NUC

vbo.

2.2. A clausula (12 parte)

A clausula é a unidade sintactica da primeira artoculacion, inmediatamente
superior a frase, que esixe a presenza de un nucleo verbal, que actia como predicado
(PRED), ou de varios cando entre eles se produce unha relacién de subordinacion. A
clausula pode estar constituida por unha ou por varias unidades sintacticas, sexan estas
frases ou clausulas, como veremos.

Repara en que...:

A diferenza da unidade sintactica frase, nas unidades cofiecidas como clausulas é imprescindible a
existencia dun verbo que desenvolva a funcién de ndcleo (PRED). Ao redor deste nucleo xiran un
conxunto de complementos, que estudaremos a continuacion.

2.2.1. Funciéns clausais

Ademais do predicado (PRED), nas clausulas recofiécense outras funcions que
operan ao redor deste e mantefien unha relacion de dependencia con el, que completan o
seu significado, por iso se consideran complementos verbais. Son os seguintes:

A) Suxeito (SUX): é a parte da clausula que sinala o elemento (persoa, animal,
cousa, etc.) que realiza a accién sinalada polo predicado. Recofiécese porque concorda
en xénero e nimero co verbo. A funcion de suxeito aparece desempefiada sempre por
unha frase nominal cuxo nudcleo € un substantivo ou un pronome.

Exemplo: O neno peta na caixa de carton.

Obsérvese neste exemplo que se variamos 0 nimero do SUX tamén se altera o
numero do verbo: Os nenos petan na caixa de cartén.

- Tipos de suxeito:

e As clausulas poden presentar o SUX explicitamente, como € o caso do exemplo
anterior, ou facelo implicito ben porque xa apareceu con anterioridade e quere
evitarse a repeticién, ou ben porque esta claro abondo por concordancia co verbo:

Exemplos:

- Trouxo un recado para ti. (Alguén cofiecido ou unha persoa da que xa se falou
antes)

- Levaremos roupas de abrigo. (Esta claro abondo por concordancia co verbo)

Na andlise sintactica additase sinalar esta circunstancia como suxeito elidido,
implicito ou suxeito omitido (SO). Exemplo: [0 heno (SO)] peta na caixa de cartén.

¢ Nalguns casos, as clausulas presentan un verbo de natureza impersoal e, por este
motivo, carecen de suxeito. Este tipo de clausulas considéranse impersoais.

- Normalmente, danse con verbos unipersoais, que son agueles que
sinalan acciéns meteoroldxicas (chove, venta, neva, etc.). Exemplo:
Choveu moi forte onte pola noite;

- Tamén é impersoal a clausula que utiliza as formas gramaticalizadas do
verbo haber, ir e facer en terceira persoa do singular. Exemplo: Hai anos
que non sei de ti.

¢ Noutros casos, na enunciacion dunha clausula preténdese conscientemente
indeterminar un suxeito ainda que realmente este suxeito poida existir. A
indeterminacion marcase co pronome se a través de construcidns impersoais
reflexivas que se constrien sempre en terceira persoa e levan o pronome persoal
se: allgase casa para temporada de veran; xa se recolleu toda a uva.

Analise do suxeito
Fixate nas seguintes oracions como podemos expresar o suxeito:

Elisa trouxo un recado para ti.

A nena trouxo un recado para ti.

A nena loura trouxo un recado para ti.

A nena de pelo louro trouxo un recado para ti.
Ela trouxo un recado para ti.

O suxeito soe ser unha frase nominal (observa tamén que o nome pode ser substituido
por un pronome).

Este nucleo pode ir acompafado doutras palabras, os Determinantes (DET.) e/ou os
Modificadores (MOD.).

Os pronomes persoais

Xa vimos que os nomes poden ser substituidos no texto polos pronomes para evitar a sia
repeticion. Pronomes son, pois, as palabras que substitien os seres ou obxectos que
SO0emos representar con substantivos.

Os pronomes realizan dentro da oracion as mesmas funcioéns que lles corresponden aos
substantivos.

Exemplos:
- Pilar vira mais tarde. Ela ten traballo ata as sete.
- Os meus amigos recibiron unha boa sorpresa. Eles non sabian nada do asunto.

B) Atributo (ATRIB): € o complemento que normalmente aparece nas clausulas
consideradas copulativas, € dicir, aquelas que presentan os verbos ser, estar, parecer e
semellar. Exemplo: A auga esta fria.

Esta funcién estd desempefiada por unha frase adxectiva, nhominal, adverbial ou
preposicional que aparece sempre que o0 verbo principal funciona como copulativo.

10

Exemplos: o rapaz € moi espelido (f. adxectiva), o can é de palleiro (f. preposicional), o
voso fillo é un elemento de coidado (f. nominal). Os elementos que conforman o atributo
concordan xeralmente en xénero e nUmero co suxeito.

Exemplos:

- Maria esta enferma. (frase adxectiva)

- Estes libros son de moito interese. (frase preposicional)

- O viaxeiro parecia cansado. (frase preposicional)

- A paisaxe pintada no cadro semella outoniza. (frase adxectiva)
- Luisa é de Cambados. (frase preposicional)

- A casa estaba sen tellado. (frase preposicional)

- Este coche é aleman. (frase adxectiva)

- O leite estaba quente. (frase adxectiva)

- A novela parece interesante. (frase adxectiva)

C) Complemento directo (CD): é o elemento da clausula sobre o cal recae
directamente a accién verbal. Soporta a accion do verbo pero, a diferenza do suxeito, o
complemento directo non a protagoniza. O CD non mantén concordancia co SUX nin co
verbo. Por exemplo:

X0sé comeu a maza.

O xuiz anulou a orde de detencion.

A actriz non recolleu o0 premio.

Esa empresa ten unha importante rede de oficinas.

Normalmente, esta funcion esta desempefiada por unha frase nominal ou por
outras clausulas.

A funcién de CD aparece cando a accion verbal é transitiva, é dicir, cando o
propio verbo precisa dun elemento para ter sentido completo. Se o verbo non precisa de
complementos para acadar significacion plena, estamos ante unha accién intransitiva.
Por exemplo, repara nas seguintes clausulas:

O rapaz caeu (accion intransitiva)

Os organizadores ofreceron agasallos (accién transitiva). Neste caso, agasallos é
0 CD que completa o sentido verbal.

Debes saber que...:

O CD é unha funcién que en galego admite obrigatoriamente a preposicion a nos
seguintes casos:

- en secuencias en que os elementos non seguen a orde habitual SUX — PRED —
CD. Por exemplo: venceron os bos aos malos / venceron aos bos os malos.

11

- coas formas tdnicas dos pronomes persoais. Por exemplo: chamouno a el por

teléfono / a el chamouno por teléfono.

- con verbos que expresan sentimentos. Por exemplo: queriasme mais a min.

- co verbo chamar seguido de predicativo (funcion que veremos de seguido). Por

exemplo: chameille parvo ao meu irman.

- cos nomes propios de persoa. Por exemplo: vin a Pedro.

Para recofiecer o CD, podemos substituilo polos pronomes atonos de CD

Os organizadores ofreceron agasallos > os organizadores ofrecéronos

Os organizadores ofreceron entradas > os organizadores ofrecéronas

Repara en que...:

A funcién de Complemento Directo pode estar representada polos pronomes persoais
da serie atona, que poden ir antepostos ou pospostos ao verbo.

Os pronomes atonos de CD son os seguintes:

12 persoa singular: me

22 persoa singular: te

32 persoa singular: o, lo, no / a, la, na; se

12 persoa plural: nos

22 persoa plural: vos

32 persoa plural: os, los, nos / as, las, nas; se

Exemplos:

- Carme salda o seu amigo. / Carme saudao.

- Recolle a tla carteira. / Recollea.

- Espera os nenos na porta. / Espéraos na porta.
- Miguel lavou as mans. / Miguel lavounas.

- Peitéase todos os dias antes de durmir.

- Chamame cando chegues.

- Quérote moito.

- O noso amigo visitounos onte.

- Véxovos moi cansos.

* Nas terceiras persoas as tres variantes distriblense de xeito complementario:

- Empregamos lo/los, la/las cando a forma verbal remata en -r ou -s.

Exemplos:

- Quero comprar un bonito agasallo. / Quero compralo.
- Ti sabes a historia tan ben coma min. / Ti sdbela tan ben coma min.

-> Empregamos no/nos, na/nas cando a forma verbal remata en ditongo
decrecente.

Exemplos:
- Leu o libro que lle prestei. / Leuno.
- Convidou a Solifia a sairen. / Convidouna a sairen.

- No resto dos casos empregamos 0/0s, a/as.

Exemplos:
- Tocaron aquela melodia tan bonita no club. / Tocarona no club.
- Estuda os temas tan axifia como poidas. / Estudaos tan axifia como poidas.

D) Complemento indirecto (Cl): indica o beneficiario ou destinatario da accién
verbal, é dicir, sinala a parte da clausula sobre a que recae indirectamente a accién
expresada polo verbo. Desempefia esta funcion unha frase preposicional, precedida esta
sempre da preposicion a ou para, ou un pronome &tono con funcién de CI. Para recofiecer
o ClI, podemos substituilo polo pronome atono de Cl lles

Os organizadores ofreceron agasallos aos asistentes

Os organizadores ofrecéronlles agasallos
A directora enviou unha carta aos alumnos
A directora envioulles unha carta

Otilia mercou uns bomboéns para Francisco

Otilia mercoulle uns bombéns

Lembra que...:

Os pronomes atonos que desenvolven a funcién de Cl poden ir antepostos ou pospostos
ao verbo, e son 0s seguintes:

12 persoa: me
22 persoa: che
32 persoa : lle
12 persoa plural: nos
22 persoa plural: vos
32 persoa plural : lles

Exemplos:

- Vouche explicar cémo funciona.

- O seu amigo deulle unhas entradas para o teatro.
- Falanos dos teus proxectos.

- Fixenvos unha pregunta.

13

» Despois dos seguintes adverbios de dubida (seica, quizais, tal vez), de
cantidade (moito, bastante, demasiado), de tempo (ainda, sempre, xa).
Exemplos:
- Tal vez o faga.
- Quizais cho conten.
- Ainda me doe.

e Cando a oracién esta introducida por un pronome exclamativo ou
interrogativo.
Exemplos:
- Que me dis!
- Canto lles gustou!
- Como o soubeches?
- Canto che pagaron?

» Nas oraciéns subordinadas o pronome ten que ir case sempre diante do verbo.
Exemplos:
- Dixo que nos axudaria no traballo.
- Seino porque mo contou César.
- Ti fala cando che pregunten.
- Ven cedo se 0 queres atopar aqui.

E) Complemento circunstancial (CC): é a parte da clausula que restrinxe,
completa ou modifica o significado do verbo, expresando idea de tempo, espazo, modo,
cantidade, finalidade, compafiia, etc. Pode estar desempefiado por unha frase
preposicional, adverbial ou nominal.

Os rapaces chegaron en tren (CC de modo)
Viven mais ala (CC de lugar, frase adverbial)
Marcharemos de viaxe esta fin de semana (CC de tempo, frase nominal)

Uxia chegou tarde (CC de tempo, frase adverbial)

Os luns vou & clase de inglés (CC de lugar, frase nominal)

Espérote na porta do cine (CC de lugar, frase preposicional)

O Complemento Circunstancial pode ir situado en calquera posicion dentro da
oracién. Para preguntar polo complemento de tempo usaremos a pregunta ¢cando?; para
preguntar polo complemento de lugar usaremos a pregunta ¢,onde?; para preguntar polo
complemento de modo usaremos a pregunta ¢como?; para preguntar polo complemento
de cantidade usaremos a pregunta ¢canto?; para preguntar polo complemento de
finalidade usaremos a pregunta ¢ para que?

Exemplos:
- Sairemos de viaxe o préximo xoves. (Cando?)

- No meu barrio estan construindo unha biblioteca. (Onde?)

- O ancian camifiaba pasenifio. (Como?)
- Adela come pouco. (Canto?)

- Foi 6 centro de saude para unha revision. (Para que?)

A diferenza do SUPL (suplemento, que veremos a continuacién) e do CD, que
cumpren funcions centrais na clausula, os CC desenvolven funciébns completamente
prescindibles.

Repara en que...:

Tradicionalmente, cofieciase unha funcién como complemento axente dentro das
estruturas pasivas, que hoxe se cofiece como un CC de instrumento ou CC axente:

O recurso foi presentado polos imputados

Este complemento aparece nas oraciéns en voz pasiva e indica quen realiza a
accion do verbo.

Exemplos:

- A estacion foi inaugurada polas autoridades.
- Os marifieiros foron rescatados por un gardacostas.

A funcion de Axente estd representada por unha frase preposicional (f.p.) e a
reposicion € sempre por. O transformar a oraciéon en voz pasiva en oracion en voz activa,
0 complemento axente pasa a ser suxeito e 0 suxeito pasa a ser complemento
directo.

Fixate nos exemplos:

- O libro foi comentado polo autor. (Pasiva)

- O autor comentou o libro. (Activa)

- Os estudantes seran recibidos pola alcaldesa. (Pasiva)
- A alcaldesa recibira os estudantes. (Activa)

Repara en que...:

A funcién de Complemento Circunstancial € realizada frecuentemente por un adverbio. Os
adverbios son palabras invariables; isto quere dicir que non tefien xénero, nimero nin
persoa. Serven para modificar un verbo, un adxectivo ou outro adverbio.

Exemplos:

- Verémonos mafa. (A un verbo)
- Levaba un abrigo bastante vello.(A un adxectivo)

- Pilar conduce moi ben.(A un adverbio)

Existe unha forma moi recorrente na lingua de formar adverbios mediante a adiccion do
sufixo -mente aos adxectivos na sta forma feminina. Fixate que estes adverbios son
palabras graves rematadas en vocal e polo tanto no levan til.

Exemplos:

- Xenerosa —-> xenerosamente
- calorosa —> calorosamente
- digna —> dignamente...

Clases de adverbios

De lugar: aqui, ai, ali, aco, al6, ac4, ala, acola, dentro, fora, preto, lonxe, enriba, embaixo,
diante, detras, arredor, algures, ningures...

De tempo: antes, agora, despois, antonte, onte, hoxe, mafia, pasadomafa, antano,
hogano, entén, daquela, despois, sempre, nunca, tarde, cedo, ainda, xa, axifia, xamais,
asemade...

De modo: asi, ben, mal, peor, mellor, pasenifio, adrede, engorde...

De cantidade: abondo, algo, case, s6, soamente, xusto, moito, pouco, bastante, mais,
menos, tan, tanto...

De afirmacion: si, abofé, tamén...

De negacién: non, nin, tampouco...

De dubida: disque, seica, quizais, acaso...

Locuciéns adverbiais

As locuciéns adverbiais son conxuntos de ddas ou mais palabras con significado unitario
e que desempefian as mesmas funcioéns que os adverbios.

Clases de locucidns adverbiais:

De tempo: a cotio, de momento, de seguida, de contado, 6 pouco, 6 raro, por veces, de
contado, de cando en vez, 6 outro dia, a mitdo, de cotio, a deshora...

De lugar: a carén, a rente(s), 6 pé, 0 redor, 6 lado...

De modo: 6 chou, & mantenta, amodo, & présa, as présas, de supeto, de balde, 6 dereito,
0 xeito, a escape, de socato, a propésito...

De cantidade: de menos, de mais, apenas, de sobra, de todo, a medias...

De afirmacién: de certo, asi mesmo.

De negacién: non xa.

De dubida: se cadra, talvez, se callar...

F) Complemento predicativo (CPVO): complemento préximo ao ATRIB e ao CC
por indicar modo, pero caracterizase por concordar co SUX ou co CD en xénero e

nimero, e simultaneamente tamén co PRED. Esta desempefiado por unha frase
adxectiva. Distinguense dous complementos:

- 0s que concordan co SUX e o PRED: os futbolistas xogaron cansos

- 0s que concordan co CD e o PRED (verbo). Por exemplo: deixou todos os froitos
desfeitos.

A funcién de complemento predicativo adoita asociarse coa do atributo (ATRIB) e
tamén coa do complemento circunstancial de modo (CCM), pero non se refiren & mesma
funcién sintactica. Vexamolo con exemplos:

- Se dicimos “a rapaza esta contenta”, atopamos un ATRIB en “contenta”.
- Se, pola contra, temos que “a rapaza pasea alegremente”, estamos ante un CCM.

7

- En cambio, se dicimos “a rapaza pasea alegre”, atopamos un CPVO que, & vez,
combina as duas funciéns anteriores:

LI} LT3

- Por un lado, en “a rapaza pasea alegre” dicimos que ela “estd”, “parece”,
ou “é” alegre (funcién proxima ao ATRIB)

semella”

- Por outro lado, tamén dicimos “como” desenvolve a accién (funcion proxima ao
CCM)

E importante reparar, pois, que a funcion de CPVO modifica tanto ao verbo como
ao suxeito (ou o complemento directo). E para comprobar se estamos ante un PVO,
debemos reparar se tamén concorda en xénero e nilmero co nome ao que complementa.

- Os nenos pasean alegres: CPVO

- Os nenos len rapido: CCM

- Arapaza le rpido: CCM

- As rapazas cruzaban rapidas a ponte: CPVO

G) Suplemento (SUPL): funcién sintactica esixida polo verbo, constituida por unha
frase preposicional. Cumpre unha funcion imprescindible para a significacion do verbo. E
unha funcion similar semanticamente a do CD pero que, formalmente, presenta unha
preposicion esixida sempre polo verbo. Por exemplo:

Na television falaron de deportes (falar de...)
Lémbrate das chaves (lembrarse de...)

Agarda polas novas do traballo (agardar por...)

